ᖃᖓᒃᑰᓂᖏᓐᓄᑦ ᖃᐅᔨᓴᖃᑦᑕᓂᕐᒧᑦ ᐅᑭᐅᑕᖅᑐᒥ ᕿᖅᑯᐊᓂᑦ ᐊᒻᒪ ᐊᑦᑐᐊᓂᓖᑦ ᐆᒪᔪᐃᑦ ᐊᔾᔨᒌᖏᑦᑐᑦ ᕿᑭᕐᑕᖅᔪᐊᒥᑦ.

ᑐᔅᓯᕋᐅᑎᓕᐅᖅᑐᖅ: ᑲᒥᓪ ᓚᕗᐃ, ᓚᕚᓪ ᓯᓚᑦᑐᓴᕐᕕᒃᔪᐊᖅ.  

ᐃᒪᐅᑉ ᑭᓪᓕᖏᓐᓂ ᐃᒪᖓᓂ ᐊᕙᑎᖏᑦ ᐱᖃᓯᐅᔾᔨᔪᑦ ᐱᒻᒪᕆᐅᔪᓂᑦ ᓇᔪᖅᑕᐅᕙᑦᑐᓂᑦ, ᑖᕐᓗ ᑕᐃᒃᑯᐊ ᐊᒥᓲᓛᖑᔪᓄᑦ ᑲᔪᕐᓄ ᑯᐊᓐᓂᓄᑦ ᖃᐅᔨᒪᔭᐅᔪᑦ ᕿᖅᑯᐊᑦ , ᐅᕝᕙᓘᓐᓃᑦ ᑯᐊᓐᓃᑦ. ᓯᕿᓂᕐᒧᑦ ᖃᐅᒪᓂᖃᑦᑎᑎᓪᓗᒍ ᐊᒻᒪ ᐆᒪᔾᔪᑎᐅᔪᓐᓇᖅᑐᑦ ᓴᖅᑭᑎᓪᓗᒋᑦ, ᑖᒃᑯᐊ ᐱᕈᖅᑐᐃᑦ ᐊᒥᓱᕈᕈᓐᓇᖅᑐᑦ ᐃᖅᑲᖓᓂ. ᑖᒃᑯᐊ ᕿᖅᑯᐊᑦ ᐃᓗᓕᓪᓗᐊᑕᕆᔭᖏᑦ ᖃᓄᐃᖏᑎᐊᖅᑐᓂᑦ ᐃᒪᕐᒥ ᕙᑎᖏᓐᓂ, ᓇᔪᕐᕕᖃᖅᑎᑎᒻᒪᑕ ᐊᒻᒪ ᓂᕿᖃᖅᑎᑎᓪᓗᑎ ᒥᓱᓄᑦ ᒥᑭᔫᑎᕋᓛᓗᑦ ᐆᒪᔪᓄᑦ ᐊᒻᒪ ᐱᓕᕆᓂᖃᖅᑐᑎᑦ ᐱᒻᒪᕆᐅᔪᓂᑦ ᐃᒪᕐᒥ ᐊᒻᒪ ᓯᓚᖓᓂ ᖃᓄᐃᖏᑎᑎᓪᓗᑎ.

ᕿᖅᑯᐊᑦ ᖃᐅᔨᓴᖅᑕᐅᓯᒪᑦᑎᐊᕋᓗᖅᑎᓪᓗᒋᑦ ᓯᓚᕐᔪᒥᑦ, ᖃᐅᔨᓴᖅᑎᓄᑦ ᖃᐅᔨᒪᔭᐅᔪᑦ ᐅᑭᐅᑕᖅᑐᒥ ᕿᖅᑯᐊᓂ ᐊᕙᑎᖏᓐᓂ ᑭᓪᓕᖃᖅᑎᑕᐅᖏᓐᓇᖅᑐᑦ ᐊᒻᒪ ᑐᓐᖓᓂᖃᕐᓂᖅᓴᐅᔪᑦ ᐊᑕᐅᓯᐊᖅᑐᑎᑦ ᑕᑯᔭᐅᔪᓂᑦ. ᐱᒻᒪᕆᐅᔪᓄᑦ ᐊᕙᑎᖓᓂ ᖃᐅᔨᓴᓂᕐᒧᑦ ᑐᑭᓯᒋᐊᕈᑏᑦ—ᐱᖃᓯᐅᑎᓪᓗᑎ ᐊᓯᔾᔨᖅᑐᑦ ᐆᒪᔪᐃᑦ ᐊᒥᓲᔪᑦ, ᐱᕈᕐᓂᖏᓐᓄᑦ ᖁᕝᕙᓯᓐᓂᖏᑦ, ᐆᒪᔪᐃᑦ ᐃᓗᓕᖏᑦ, ᐊᒻᒪ ᐊᒥᓲᓂᖅᓴᐃᑦ ᐊᕙᑎᖓᓂ ᐊᐅᓚᓂᖏᑦ-ᐱᑕᖃᕆᐊᖃᖅᑎᑦᑎᔪᑦ ᖃᖓᒃᑰᖃᑦᓴᑕᕐᓂᖏᓐᓄᑦ ᑐᑭᓯᒋᐊᕈᑎᓂᑦ, rᐱᓗᐊᖅᑐᒥᑦ ᑐᑭᓯᓗᖏᑦ ᐊᕙᑎᖓ ᖃᓄᐃᓕᓂᖏᓐᓄᑦ ᐊᕙᑎᖓᓄᑦ ᐊᔅᓱᕈᕈᑕᐅᔪᓄᑦ ᐊᒻᒪ ᐱᓕᕆᔪᓐᓇᕐᓂᖏᓐᓄᑦ ᐅᑎᕐᓂᖏᓐᓄᑦ ᐊᕕᓴᑦᑕᐅᓚᐅᖅᑎᓪᓗᒋᑦ.

ᑐᕌᕐᓂᖃᖅᑐᒍᑦ ᐱᓕᕆᐊᕆᓗᒋᑦ ᑖᒃᑯᐊ ᖃᐅᔨᒪᔭᐅᔪᓂᑦ ᐱᑕᖃᖏᑦᑐᑦ ᖃᐅᔨᓴᕐᓗᒋᑦ ᐊᕙᑎᖓᖏᑦ ᐅᑭᐅᑕᖅᑐᒥ ᑭᖅᑯᐊᑦ ᖃᓂᒋᔭᖓᓂ ᕿᑭᕐᑕᖅᔪᐊᖅ ᐊᑯᓂᐅᔪᒧᑦ ᖃᐅᔨᓴᖃᑦᑕᓂᒃᑯᑦ ᐱᓕᕆᐊᒥᑦ. ᓇᓗᓇᐃᖅᓯᒪᔪᑦ ᑐᕌᒐᕆᔭᓄᑦ ᐅᑯᐊᖑᓪᓗᑎ: (1ᓱ ᐊᒥᓲᓂᖏᑦ ᓇᓗᓇᐃᕐᓗᒋᑦ ᒫᓐᓇᐅᔪᒥᑦ ᓇᒧᓐᖓᖃᑦᑕᕐᓂᖏᑦ ᐊᒻᒪ ᐃᓗᓕᖏᑦ ᕿᖅᑯᐊᑦ ᐊᕕᑦᑐᖅᓯᒪᔪᒥᑦ; (2) ᖃᐅᔨᓴᕐᓗᒋᑦ ᐊᕐᕌᒍ ᐃᓗᐊᓂ ᐊᒻᒪ ᐊᕐᕌᒍᑕᒫᑦᐱᕈᕐᓂᖏᑦ ᐊᒻᒪ ᐊᐅᓚᑦᑎᓂᖏᑦ ᐱᔨᑦᑎᖅᑕᓄᑦ, ᐱᖃᓯᐅᑎᓪᓗᑎ ᐊᓂᕐᓂᖃᕐᓇᖅᑐᓕᐅᕐᓂᖏᑦ, ᐆᒪᔪᔾᔪᑎᐅᔪᓐᓇᖅᑐᑦ ᐅᑎᖅᑕᖃᑦᑕᕐᓂᖏᑦ, ᐊᒻᒪ ᑳᐸᓐᓂᑦ ᑐᖅᑯᖅᑕᐅᔪᓂᑦ; (3ᓱ ᖃᐅᔨᓴᕐᓗᒋᑦ ᐊᔾᔨᖐᖏᑦᑑᑎᑦ ᐱᕈᖅᑐᐃᑦ ᐊᒻᒪ ᐆᒪᔪᐃᑦ ᐊᑦᑐᐊᓂᖃᕐᕕᖏᓐᓄᑦ; (4) ᖃᐅᔨᓴᕐᓗᒍ ᐅᑎᖅᑎᑕᐅᓂᖏᑦ ᐊᒻᒪ ᓴᓐᖏᔫᓂᖏᑦ ᕿᖅᑯᐊᑦ ᓇᔪᖃᑦᑕᖅᑕᖏᑦ ᐸᕕᓴᑦᐅᓚᐅᖅᑎᓗᒋᑦ;ᐊᒻᒪ (5) ᓇᓗᓇᐃᕐᓗᒋᑦ ᕿᖅᑯᐊᑦ ᓇᒧᓐᖓᖃᑦᑕᕐᓂᖏᑦ ᓂᕆᔭᐅᕙᑦᑐᓄᑦ. ᑖᒃᑯᐊᓕᒫᑦ ᑎᑭᑕᐅᓂᐊᖅᑐᑦ ᐊᑯᓂᐅᔪᒧᑦ, ᓄᓇᓕᒻᒥ ᐃᓚᒋᔭᐅᑎᑦᑎᓂᕐᒧᑦ ᖃᐅᔨᓴᖃᑦᑕᑕᓂᕐᒧᑦ ᐱᓕᕆᐊᒧᑦ ᐃᓚᒋᓕᐅᔾᔨᔪᓂᑦ ᐃᓄᐃᑦ ᖃᐅᔨᒪᔭᖏᓐᓂ ᐊᒻᒪ ᐃᓚᒋᔭᐅᖃᑕᐅᓂᖏᓐᓄᑦ. ᑲᑐᑎᓗᑕ, ᑖᒃᑯᐊ ᑐᕌᒐᐃᑦ ᐅᕙᑦᑎᓐᓂ ᖃᐅᔨᒍᓐᓇᑎᑦᑎᓂᐊᖅᑐᑦ ᐊᓯᔾᔨᖅᑐᓂᑦ ᐊᑦᑐᐊᓂᓕᓐᓄᑦ ᐅᖅᑰᓯᕙᓪᓕᐊᓂᖓᓄᑦ ᓯᓚᖓᓄᑦ ᐊᒻᒪ ᒥᔅᓯᖃᑦᑎᐊᖅᑐᓂᑦ ᐊᔾᔨᒌᓐᖑᐊᑎᑦᑎᓂᕐᒥᑦ ᕿᖅᑯᐊᑦ ᐊᕙᑎᖏᓐᓂ ᓴᓂᐊᓂ ᐊᓯᖏᓐᓂ ᑲᓇᑕᒥ ᐊᒻᒪ ᓯᓚᕐᔪᐊᒥᑦ.

ᐱᒋᐊᕐᓂᐊᖅᓯᒪᔭᕗᑦ ᖃᐅᔨᓴᓂᕐᒧᑦ ᐃᖅᑲᓇᐃᔮᖑᔪᖅ ᐋᒡᒌᓯᒥᑦ 2026 ᐊᒻᒪ ᑲᒧᓯᑎᓪᓗᒍ ᑎᑭᒐᓱᕐᓂᖓᓄᑦ 2030 ᑐᓐᖓᕕᓕᐅᕐᓗᒋᑦ ᐊᑯᓂᐅᔪᒧᑦ ᕿᖅᑯᐊᓂ ᖃᐅᔨᓴᕐᓂᐅᔪᑦ.  ᖃᐅᔨᓴᓂᕐᒧᑦ ᐃᖅᑲᓇᐃᔮᖑᔪᑦ ᐃᑲᔪᖅᑕᐅᓂᐊᖅᑐᑦ ᖃᐅᔨᓴᓂᕐᒧᑦ ᖃᐅᔨᓴᕐᕕᒻᒥᑦ ᐊᐅᓚᑕᐅᔪᖅ ᓚᕙᐅᓪ ᓯᓚᑦᑐᓴᕐᕕᒃᔪᐊᖅ ᐊᒻᒪ ᐱᓕᕆᔨᓄᑦ ᓴᖅᑭᖅᑎᑕᐅᓯᒪᔪᑦ 4−6 ᐳᓚᕋᖅᑏᑦ ᖃᐅᔨᓴᖅᑏᑦ ᐊᒻᒪ, ᐱᔪᒥᓇᖅᑐᒥᓪᓕ, 4−6 ᓄᓇᒻᒥᐅᑕᓂᑦ. ᐱᓕᕆᔭᐅᔪᑦ ᐊᑕᐅᓯᐊᖃᑦᑕᓂᐊᖅᑐᑦ ᐊᕐᕌᒍᒥ ᐊᑕᐅᓯᕐᒥᑦ (ᐱᒋᐊᖅᑐᑎ 10 ᐅᓪᓗᐃᑦ ᑎᑭᑦᑐᒍ ᑕᖅᑭᒧᑦ) ᐊᒻᒪ ᐱᖃᓯᐅᔾᔨᔪᑦ ᐊᖅᑲᐅᒪᖃᑦᑕᖅᑐᓂᑦ ᐊᒻᒪ ᐊᐊᒥᐊᕐᒦᑦᑐᓂᑦ ᐅᖓᓯᑦᑐᒥ ᖃᐅᔨᓴᓂᕐᒥᑦ ᐊᒻᒪ ᐱᖃᓯᐅᔾᔨᓂᐊᖅᑐᑦ :

1. ᐱᒋᐊᕐᓂᖓ ᕿᖅᑯᐊᓂᑦ ᖃᐅᔨᓴᕐᓂᐅᔪᑦ ᐊᒻᒪ ᒫᓐᓇᐅᔪᒥᑦ ᕿᖅᑯᐊᑦ ᒥᔅᓴᐅᓴᑦᑕᐅᓯᒪᔪᑦ ~30 ᓇᔪᖅᑕᐅᔪᓂᑦ ᐊᑐᖅᑐᑎ 6 x 0.25 m2 ᖃᐅᔨᓴᕐᕕᒋᔭᐅᔪᑦ ᐃᒪᕐᒥ ᐱᕈᖅᑐᓂᑦ ᓄᐊᑕᐅᓂᖏᓐᓄᑦ. ᑯᐊᓐᓃᑦ ᖃᐅᔨᓴᖅᑕᐅᓂᐊᕐᒥᔪᑦ ᐊᑐᐃᓐᓇᕈᖅᑕᐅᓗᑎ DNA ᑎᑎᕋᖅᑕᐅᓯᒪᔪᑦ. 

2. ᖃᐅᔨᓴᖅᑕᐅᓂᖏᑦ ᕿᖅᑯᐊᑦ ᕿᖅᑯᐊᓕᐅᕈᑎᓪᓗᐊᖏᑦ ᐊᒻᒪ ᐱᑕᖃᖅᑎᑦᑎᔪᓂᑦ ᐱᔨᑦᑎᖅᑕᐅᒧᑦ ᖃᐅᔨᓴᖃᑦᑕᓂᒃᑯᑦ 3-6 ᓇᔪᖅᑕᐅᖏᓐᓇᖅᑐᓂᑦ. ᐊᑐᓂ ᓇᔪᖅᑕᐅᔪᓂᑦ, ᕿᖅᑯᐊᑦ ᓇᓗᓇᐃᒃᑯᓯᖅᑕᐅᓂᐊᖅᑐᑦ ᐊᒻᒪ ᐊᒪᔪᓕᖅᑕᐅᓗᑎ 2 ᖃᐅᔨᕐᕕᒋᔭᐅᔪᓂᑦ ᐱᕈᕐᓂᖏᓐᓄᑦ ᖃᓄᐃᓘᖃᑦᑕᕐᓂᖏᓐᓄᑦ, ᐊᒻᒪ ᐃᓚᖏᑦ ᐋᖅᑭᑦᑕᐅᔪᑦ ᐃᖅᑲᖓᓂ ᐱᕈᖅᑐᓂᑦ (5m ᑕᑭᓂᖏᑦ) ᐳᑦᑕᖅᑯᑎᖃᖅᑐᓂᑦ, ᖃᐅᔨᓴᖃᑦᑕᕈᓐᓇᑎᑦᑎᔪᑦ ᐊᕐᕌᒍ ᐃᓗᐊᓂ ᐊᓂᕐᓂᖃᕐᓇᕐᓂᖃᖅᑎᑦᑎᓂᖏᓐᓄᑦ ᐊᒻᒪ ᕿᖅᑯᐊᒥᓂᕐᓂᑦ ᐃᓗᓕᖏᓐᓂ (ᐆᒪᔾᔪᑎᐅᔪᓐᓇᖅᑐᑦ ᐊᒻᒪ ᑳᐸᓐᖃᕐᓂᖏᓐᓄᑦ) ᖄᖓᓂ. ᐊᑦᑐᓈᑦ ᖃᐅᔨᓴᐅᑎᖃᓂᐊᖅᑐᑦ ᖃᐅᔨᓴᖅᑐᑎ ᐃᒪᖓᓂ ᐆᓇᕐᓂᖓ, ᑕᕆᐅᖃᕐᓂᖓ ᓄᖑᑎᖅᓯᒪᔪᑦ ᐊᓂᕐᓂᖃᕐᓇᕈᑏᑦ, pH, ᐊᒻᒪ ᖃᐅᒪᓂᖓᓄᑦ.

3. ᕿᖅᑯᐊᓄᑦ ᓇᔪᖅᑕᐅᔪᑦ ᐊᔾᔨᒌᖏᓐᓂᖏᑦ ᐊᒻᒪ ᓴᓐᖏᔫᓂᖏᑦ ᐲᔭᐃᓪᓗᑎ ᖃᐅᔨᓴᕐᓂᒃᑯᑦ. ᑦᑐᐊᓂᓕᓐᓄᑦ ᖃᐅᔨᓴᖅᑕᐅᖃᑦᑕᖅᑐᓄᑦ ᓇᔪᖅᑕᐅᔪᓂᑦ, ᓇᒦᓐᓂᖏᑦ ᐊᔾᔨᒌᖏᑦᑐᑦ ᐊᒥᓲᓂᖏᑦ (ᐊᖏᓛᕆᔪᓐᓇᖅᑕᖓ 6m2) ᑎᑎᕋᖅᑕᐅᓂᐊᖅᑐᑦ (ᐊᑕᖏᖅᑐᑎᑦ ᒥᔫᑎᕋᓛᑦ ᐆᒪᔪᐃᑦ ᓈᓴᖅᑕᐅᔪᑦ ᐊᒻᒪ ᓇᓗᓇᐃᖅᑕᐅᔪᑦ), ᐊᒻᒪ ᑯᐊᓐᓃᔭᖅᑕᐅᓯᒪᔪᓂᑦ ᐊᒻᒪ ᓴᐅᓂᖃᖏᑦᑐᓂᑦ ᐱᑕᖃᕆᐊᓐᖓᖅᑐᓂᑦ. ᑖᒃᑯᐊ ᖃᐅᔨᓴᕐᕕᒋᔭᐅᔪᑦ ᒪᓕᑦᑕᐅᓂᐊᖅᑐᑦ ᐊᑯᓂᐅᔪᒧᑦ ᓇᓗᓇᐃᕐᓗᒋᑦ ᐊᒥᓲᓂᖏᑦ ᐅᑎᖅᑎᑕᐅᔪᑦ ᑯᐊᓐᓃᑦ ᐊᒥᓲᓂᖏᓐᓄᑦ ᐊᒻᒪ ᐊᑦᑐᐊᓂᓖᑦ ᐊᒥᓱᑦ ᐆᒪᔪᑦ ᐊᔾᔨᒌᖏᑦᑐᑦ, ᐃᖅᑲᖓᓂ ᖃᐅᔨᓴᖅᑕᐅᔪᑦ ᓄᐊᑕᐅᓂᐊᕐᒥᔪᑦ ᒥᑭᔫᑎᓄᑦ ᐆᒪᔪᕋᓛᓄᑦ ᐊᔾᔨᒌᖏᓐᓂᖏᑦ ᐊᒻᒪ ᑳᐸᓐᖃᕐᓂᖏᓐᓄᑦ.

4. ᖃᐅᔨᒪᔭᐅᓂᖏᑦ ᕿᖅᑯᐊᑦ ᐃᒪᐅᑉ ᑭᓪᓕᖏᓐᓂ ᓂᕆᖃᑦᑕᐅᑎᕙᑦᑐᓂᑦ ᐊᑐᖅᑐᑎ stable isotopes ᐊᒻᒪ ᐃᒪᕐᒥ ᐃᓗᓕᖏᓐᓂ ᓇᓗᓇᐃᖅᓯᒍᑏᑦ. ᑖᓐᓇ ᓄᐊᑦᑎᒋᐊᖃᖅᑎᑦᑎᓂᖅᑐᖅ ᐊᔾᔨᒌᖏᑦᑐᓂᑦ ᐊᒻᒪ ᖃᐅᔨᔭᔅᓴᐅᔪᓂᑦ ᓴᐅᓂᖃᖏᑦᑐᓂᑦ ᐆᒪᔪᓂᑦ (15 ᐊᑕᐅᓯᒡᒍᑏᑦ ᐊᑐᓂ ᐆᒪᔪᓂᑦ) ᐊᑐᖅᑐᑎ ᐊᖅᑲᐅᒪᔨᓂᑦ ᐅᕝᕙᓘᓐᓃᑦ ᓇᕆᐊᓐᓂᑦ ᐅᓂᑎᑦᑎᔾᔪᑎᓂᑦ.

ᐃᓗᓕᓪᓗᐊᑕᖏᑦ ᐱᓕᕆᒧᑦ ᑲᔪᓯᑦᑎᐊᕐᓂᖓᓄᑦ ᐃᓄᐃᑦ ᖃᐅᔨᒪᔭᖏᓐᓅᓂᐊᖅᑐᑦ ᐊᒻᒪ ᐃᓚᒋᒋᔭᐅᖃᑕᐅᓂᖏᓐᓄᑦ ᓄᓇᓕᒻᒥᐅᑕᐃᑦ ᕿᑭᕐᑕᖅᔪᐊᒥᑦ, ᓇᓗᓇᐃᖅᓯᓯᒪᔭᕇᖅᑐᑦ ᐱᒧᒪᓂᖃᖅᑐᑎᑦ ᐃᒪᕐᒥ ᓇᒧᖅᑕᐅᕙᑦᑐᓂᑦ ᖃᐅᔨᓴᖃᑦᑕᓂᕐᒧᑦ ᐃᓱᒪᒋᔭᐅᔪᓂᑦ ᓯᓚᖓᓄ ᐊᓯᔾᔨᕐᓂᖓᓄᑦ ᐊᒻᒪ ᐃᒪᐅᑉ ᑭᓪᓕᖏᓐᓂ ᐱᕙᓪᓕᐊᓂᐅᔪᓄᑦ. ᐃᓕᓐᓂᐊᑎᑦᑎᓂᐊᐊᖅᑐᒍᑦ ᐃᓄᓐᓂᑦ ᐊᖅᑲᐅᒪᖃᑦᑕᓂᖃᕈᒪᔪᓂᑦ ᐊᒻᒪ ᖃᐅᔨᓴᕐᕕᒻᒥ ᐃᖅᑲᓇᐃᔭᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᑦᑎᓗᑕ ᐅᒥᐊᕐᒥᑦ ᐊᐅᓚᑦᑎᔨᓂᑦ ᐊᒻᒪ ᖃᐅᔨᓴᕐᕕᐅᔪᒥᑦ ᐱᓕᕆᔨᓂᑦ ᓇᒦᓐᓂᖏᓕᒫᖏᓐᓂ ᐱᓕᕆᐊᒥᑦ. ᑖᓐᓇ ᐃᖅᑲᓇᐃᔮᖑᔪᖅ ᑐᓂᓯᓂᐊᖅᑐᖅ ᓄᓇᓕᒻᒧᑦ ᑐᑭᒧᐊᖅᑎᑕᐅᔪᒥᑦ ᖃᐅᔨᓴᖃᑦᑕᓂᕐᒧᑦ ᐊᒻᒪ ᐅᖃᐅᓯᕆᒃᑲᓂᕐᓗᒋᑦ ᐊᓯᔾ;ᔨᖅᑐᓂᑦ ᐊᑦᑐᐃᓂᖃᖅᑐᓂᑦ ᐃᒪᐅᑉ ᑭᓪᓕᖏᓐᓂ ᑕᕝᕙᓂ ᐊᕕᑦᑐᖅᓯᒪᔪᒥᑦ.

ᐱᑕᖃᖅᑎᑦᑎᓂᐊᖅᑐᒍᑦ ᐊᕐᕌᒍᑕᒫᑦ ᐅᓂᒃᑳᓂᑦ ᕼᐊᒻᒪᓚᒃᑯᓐᓄᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ, ᑕᑯᔅᓴᐅᑎᑦᑎᓗᑕ ᓄᓇᓕᒻᒧᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐳᓛᕆᐊᕐᓂᑕᒫᑦ, ᐊᒻᒪᓗᑦᑕᐅᖅ ᑐᓴᖅᑎᑦᑎᓗᑕ ᐃᓕᓴᕕᒻᒧᑦ. ᓴᖅᑭᑎᑦᑎᓂᐊᖅᓯᒪᒻᒥᔪᖑᑦ ᐊᔾᔨᓐᖑᐊᓂᑦ ᖃᐅᔨᓴᕐᕕᐅᔪᒥᑦ ᑐᑭᒧᐊᕈᑎᓂᑦ (ᐊᑐᐃᓐᓇᐅᔪᑦ ᐃᓄᒃᑎᑐᑦᓱ ᓇᔪᖅᑕᐅᔪᓂᑦ, ᐃᒪᕐᒥ ᐆᒪᔪᑦ ᐊᒻᒪ ᐃᒪᐅᑉ ᑭᓪᓕᖏᓐᓂ ᓇᔪᖅᑕᐅᕙᑦᑐᑦ. ᑭᖑᓪᓕᖅᐹᒥ ᖃᓄᐃᓐᓂᕆᔭᖏᑦ ᑎᑎᕋᖅᑕᐅᑎᑕᐅᓛᖅᑐᑦ ᐊᒻᒪ ᑐᓂᔭᐅᓗᑎ ᑲᑎᒪᖃᑎᖃᖅᑎᓪᓗᒋᑦ ᐆᒪᔪᕐᓂᐊᑎᒃᑦ ᑲᑐᔾᔨᖃᑎᒌᖏᓐᓂ, ᓴᖅᑭᖅᑎᑕᐅᔪᑦ ᒪᑐᐃᖓᔪᒥᑦ ᐱᔭᔅᓴᐅᔪᑦ ᐅᖃᓕᒫᒐᐃᑦ, ᐊᒻᒪ ᑐᓂᔭᐅᔪᑦ ᑲᑎᒪᓂᐅᔪᓂᑦ ᐃᓄᐃᑦ ᐱᓕᕆᖃᑎᖏᓐᓂ ᑕᐃᒪᐃᒍᓐᓇᑎᓪᓗᒋᑦ (ᓲᕐᓗ, ArcticNet, ᓯᓚᕐᔪᐊᒥ ᑯᐊᓐᓂᓄᑦ ᑲᑎᒪᓂᖓ).
